
SIULEQUT

Ullog 29. maj 2017 Inuit Innarluutillit lllersuisuat pillugu Inatsisartut inatsisaat atortussanngortinneqarpog.
Inatsisip atuuttussanngortinneqgaranut tunuliaqutaavoq 26. januar 2016 inatsisissatut siunnersuuteqgartoqa-
reersorlu. Inatsit taaneqartoq Inuit Innarluutillit lllersuisuata Inuillu Innarluutillit illersuisoqarfiata sulinermi-
ni tunuliaqutaraa.

INUIT INNARLUUTILLIT ILLERSUISUAT

Christina Johnsen Kalaallit Nunaanni inuit Innarluutillit Illersuisa siullersaraat. 2017-imi septemberimi
illersuisutut toqgagaavoq 1. novemberimilu sulinini aallartillugu. Christina politiitut ilinniagagarpoq
Nunatsinnilu Jyllandillu avannaani politiini 1994-imiit 2013 tikillugu sulisimalluni. Taassumap saniatigut
Aalborg Universitsimi inatsisilerituutut, cand. Jur.-tut ilinniagagarpoq, soraarummeereernermilu kingorna
Qeqqata Eqqartuussiveqarfiani eqqgartuussisutut atorfeqarsimalluni. Christina aamma Qeqqata Kommuniani
inatsisilerinermut siunnersortitut atorfeqarsimavoq eqqartuussinernilu illersuisutut akuerisatut allagar-
taqarluni. Christina Sisimiuninngaaneerpoq marlunnillu aappanilu meeragarlutik.

Christinap pingaartilluinnarpaa innuttaasut inatsisitigut innarlitsaalisaanerata nukittorserneqarnissaat,
kikkut tamarmillu ganorluunniit inoogataanermikkut aningaasagarnermikkut politikkimik tunuliaqutaqgar-
nermikkut, peqginnermikkut inissisimagaluarunik naapertuilluartumik iliorfiginegarnissaat inuillu ataasiak-
kaat ataqgineqarnissaat. llungersuutaasalu ilagaat Kalaallit Nunaanni innuttaasut pisinnaatitaaffimminnik
ilisimasaqarlualernissaat.

Naalakkersuisut Inuit innarluutillit illersuisussaanik toqqaasarpoq ukiuni pingasuni sulisussamik.
Toggaqqginnegarneq ataasiaannaq peqgissinnaavoq.

INUIT INNARLUUTILLIT ILLERSUISUATA SULIASSAI

Inuit Innarluutillit illersuisuata suliassaraa Naalagaaffiit Peqgatigiivisa Innarluutillit pillugit Isumagatigiissutaat
malillugu innarluutillit inuiaqatigiinni soqutigisaat isumannaatsumik siuarsaasumillu aallunnissaat. Inuit
Innarluutillit lllersuisuata suliassaata pingaarnerit ilagaat:

e |nuit innarluutillit pisinnaatitaaffiinik aamma maalaarutaanik aqqutissaannik siunnersorlugit aqqutis-
siuullugillu.

e Pisortatigut aamma namminerisamik sulliviutillit siunnersorlugit agqutissiuullugillu.

e Naalagaaffiit Peqatigiivisa inuit innarluutillit pillugit Isumagatigiissutaat naapertorlugu inatsisitigut
isumannaatsumik inuit innarluutillit sullinnegarnerat qulakkiissallugu

e  Pissutsit inunnut innarluutilinnut tunngasut nalilersussallugit

e Nunatsinni inunnut innarluutilinnut tunngasunik paasissutissanik katersineq ingerlatitseqqgiinerlu

e Inuit innarluutillit atugarisaat nakussassarlugit suliniutinik siunnersuusiorneq

e Nunatsinni innarluutillit peqatigiiffii sulegatigalugit inuit innarluutillit Kalaallit Nunaanni atugaat
siuarsarneqarnissaat qularnaarneqarnissaallu

e Ukiumoortumik suliat pillugit nalunaarusiortarneq. Nalunaarusiaq Inuit Innarluutillit lllersuisuata nit-
tartagaani sagqummiunneqassaaq. Nalunaarusiallu sagqummiunneqgarnerani aamma Naalakkersui-
sunut, Inatsisartunut kommuuninnullu nassiunneqassalluni

Inuit Innarluutillit lllersuisuat politikkikkut attuumassuteqarfeganngilaq, inuit ataasiakkaat pillugit aalajan-
giisinnaatitaanngilaq, ogaaseqaategarsinnaatitaallunili.

INUIT INNARLUUTILLIT ILLERSUISOQARFIATA INISSINNERA

Piffissami 1. november 2017-miit 15. november 2017 tikillugu Inuit Innarluutillit lllersuisuat Nuummut
paasisassarsiorluni ilisaritikkiartorlunilu angalavog. Tamaani susassaqgartut assigiinngitsut soorlu peqatigiif-
fiit, suliffeqarfiit aamma siunissami suleqatigisinnaasat naapinneqgarput. llaatigut ataatsimeeqatiginegarput
Tusilartut peqatigiiffiat, ISI, Inooqgat, Autismertut, Ombudsmandi, naalakkersuisoqarfinni pisortat, MIO,
Naalakkersuisoq Sara Olsvig, Aaja Chemnitz Larsen, (Meeqqat lllersuisuanni siullerpaaq), Isumaginninnermi
Naammagittaalliuteqartarfik, Transparency Greenland, Nakkutillinermi Ingerlatsivik, Institut for Men-
neskerettigheder, Aagamut pulaarneq aamma pisortagarfinnik assigiinngitsumik ataatsimeegategarneq.

“novemberip aallagqaataaniit 15-iata tungaanut Nuummi paasisassarsiorlunga ilisaritikkiartorlungalu
angalaninni inuit assigiinngitsorpassuit naapippakka. llaatigut naapippakka politikkerit, innarluu-
tilinnut ilisimasallit, peqatigiiffiit ilaasortai allarpassuillu. Ajunngisaartorpassuit piumassusilippassuillu
naapippakka. Ikiuerusuttorpassuit. Aammali isumalluartorpassuit neriuuteqalersimasorpassuillu.

Naapitamattaaq ilagaat inuiaqatigiinnut akuullutik sulerusuttorpassuit. Oqalogateqarpungattaaq
inuit innarluutillit suliffeqarlutik inuiaqatigiinnut akuunertik nuannarigaat. Aamma sulisitsisut inunnik
innarluutilinnik nuannaarutigilluinnakkaminik sulisullit. Sulisitsisut ilaasa oqaluttuuppaanga sulisut
ilaat innarluutilik gqanoq nuannaarnerulertiginersoq inuummarinnerulertiginersoq imminullu tatigi-
nerulertiginersoq isigalugu qanoq aamma imminnut iluanaarutaatiginersoq. Taamaasillutik aamma

sulisut innarluuteqarluni inuuneq ganoq innersoq inuiaqatigiinnilu ganoq assigiinngissinnaatiginerput
ilinniarpaat.” Christina Johnsen, Inuit Innarluutillit lllersuisuat

INUIT INNARLUUTILLIT ILLERSUISOQARFIATA ATSERNEQARNERA

Amerlasuut apeqqutigisarpaat TILIOQ ganogq isumagarnersoq. Tilioq isumaqarsinnaavoq ikinngut, aammali
oqggersuisumik isumaqarsinnaalluni. Oggersuussisup isumaa naleqgquttuutillugu Inuit Innarluutillit Illersui-
sogarfianut atsiunneqarpoq, “lllersuisup” suliassaasa ilagimmassuk allat sinnerlugit oqgariartuuteqartarnis-
saq, allanilluunniit oqariartorfiginegarsinnaaneg.

Ateq atuakkamik ”Kalaallit Aqqgi — Grgnlandske personnavne” Nuka Mgllerimit allannegartumit nassaarine-
garpogq Inuillu Innarluutillit [llersuisuannit toggarneqarluni.

TILIOQ

TILIOQ ILISARNAATITAARPOQ
December 2017-imi TILIOQ atsernegareermat ilisarnaatissamik unammisitsisoqarpog. Unammisitsinermi
pingaartinneqarpogq ilisarnaatip Tiliup atianut tulluarnissaa aammali oggersuinermik isumagarsinnaanera

erseqqarinnissaa.

“llisarnaatissatut siunnersuutit kusanartut assigiinngitsullu nassiunneqarput. Naliliisartut Kristen Miilu
Mgller siunnersuutaa aalajangiuppaat, taassuma siunnersuutaa ilisarnaammut tulluarnerpaasori-
gamikku, tassami siunnersuuteqartup takorloorsinnaalersikkamiuk “paartoq”, qajartorluni allakkanik
pajuttuisartoq. Qajartortut titartarluarneqarput tulluarsarneqarlutillu, taamaalilluni Tiliog maanna
kusanarluinnartumik erseqqarilluinnartumillu ilisanaateqalerpoq nuannarilluinnakkatsinnik.” Christina

Johnsen, Inuit Innarluutillit lllersuisuat”.

SULIFFEQARFIUP AAQQISSUUNNEQARNERATA INERIARTORTINNEQARNERA
ALLAFFEQARFIULLU PILERSINNEQARNIARNERA

“Inuit Innarluutillit lllersuisuattut toqgqarneqarninniit qaammatillu siulliup ingerlanerani pilersaarutit,
eqqarsaatersuutit, inunnillu ilisimasalinnik innarluutilinnillu oqgalogateqartarninni eqqarsaatersuutigi-
simavara inuit innarluutillit illersuisoqarfia qanoq aaqgqissuussaanera isikkulerlugu ineriartortis-
sanerlugu. Sulininni inatsit tunuliaqutigisatsinni suliassat suuneri aallaavigisussaavakka. Suliassat
ilarpassui Nunatsinni inuit innarluutillit atugaannik innuttaasunut siunnersuinermut aamma
erseqqissaanernut, paasissutissanik katersuinernut ingerlatitseqqiinernullu  tunngassuteqarput
aamma inuit innarluutillit atugaannik nukittorsaanissamut iliuusissanik siunnersuusiortarnissanitsinnik
imaqarluni.” Christina Johnsen, Inuit Innarluutillit lllersuisuat

Ingerlaarneq tamanna ilutigalugu inunnik isumaginninnikkut ilinniarsimasumik sulianillu pilersaaru-
siornermik suleqgataasumik pissarsiorpugut. Qinnuteqarfissaq kingulleq januarimi gaangiuppoq. Maannalu
Tiliomi sulisuupput Inuit Innarluutillit Illersuisua, sulianik pilersaarusiornermik suliagartoq, paasissutis-
siinermik suliagartog aamma overassistenti.

Inuit Innarluutillit allaffeqarfiani 2018-mi sulisut uani takuneqarsinnaapput

INUIT INNARLUUTILLIT ILLERSUISUATA SIUNISSAMUT NERIUUTAI

“Kalaallit Nunaanni inuit innarluutillit lllersuisuattut allaffeqarfittullu gitiusumik ingerlatsineq nutaaq
annertuunik suliassanik pisussadaffiliivoq. Tupaallaatigisama annersaraat innuttaasunit saaffigin-
ninnerit annertunerujussuat. Siunnersuinermut ilitsersuinermullu piffissaq atorneqartartoq llimagisan-
niit annertunerujussuuvoq. Maluginiarpara innuttaasut siunnersorneqarnissamut ilitsersorneqarnis-
samullu saaffissamik annertuumik amigaateqarsimasut. Siunnersuinerit ilitsersuinerillu inatsisinut
tunngasut aammali ulluinnarni nalaattakkanut tunngasut. llaalli aamma ogqiliallannissartik
siunertaralugu oqaloqateqarnissamik pisariaqartitsillutik saaffiginnittarput. Saaffiginninnerit tamak-
ku Inunnut Innarluutilinnut Illersuisutut iluaqutigisarpakka, taamaallillungami takusinnaasarakku
ulluinnarni unammillernartut suut aqqusaarneqartarnersut. Siunnersuisarnerit piffissamik annertuu-
mik tigusisarnerat isertuunneqarsinnaanngilaq, taamaakkaluartorli ilinniutaalluartarput. Innutaasut
saaffiginnittut tamaasa kiffartuussinnaaneq ajorpakka. Saaffiginnissutit ilaat suliffeqarfinni sulisut
pillugit saaffiginnissutaasarput, taakkulu tigusisussanut eqqgortunut ingerlateqqittarpakka. Saaffigin-
nisutilli taakku aamma innutaasut inuillu innarluutillit ilagutaasa ulluinnarni unammillernartut

naammattoortagaannik aamma paasissutissiipput.

Angorusutama ilagaat Nunatsinni inuit innarluutillit peqatigiiffiisa pitsaanerusumik oqaloqatigiit-
tarnissai. Immitsinnummi atorfissaqartippugut.  Inuiaqatigiinnut aalajangiisartunullu ulluinnarni
aporfinnik isumassarsianillu peqatigiiffiit ilaasortaalu ataatsimoorluta eqqartueqatigiittarnissarput
pisariaqartippara. Isumaqgarpunga suleqatigiilluarsinnaalluta nuannaarutigilluinnarparalu inatsisitigut
suliassatta ilagimmassuk ukiumut ataasiarluta peqatigiiffinnik katersortitsisarnissaq. Nunatsinni
peqatigiiffiit tamaasa Tiliuminnganniit naapinnissaat qilanaareqaarput.” Christina Johnsen, Inuit
Innarluutillit lllersuisuat

ANINGAASAQARNEQ

Inuit Innarluutillit illersuisoqgarfiat 2017-imi 2,5 millioninik aningaasartuutissanut inatsimmi aningaasalerne-
garpoq.

